
Արժանապատիւ Տէր Եղիշէ աւագ քսւ- 
հանայ Սարգսեանի ամբողջ գիտակցական 
կեանքն րնթացել է Հայ Առաքելական Եկե- 

. ղեցուն անմնացորդ ծառայութեան նշանա
բանով, եւ նուիրեալ հոգեւորականի նրա կեր

, պարր խօսուն օրինակ է ծառայել նորագրեալ
- v|u սերունդների համար: Տէր Հայրր Հայ Եկեղե-

Д Я И Н  ցուն, հետեաբար նաե հայրենի մշակոյթին 
անձնուիրաբար ծառայելով տասնամեակներ 
շարափակ' իր արժանի լուման է ներդրել, ե 

է նրա այդ աւանդր մեծապէս գնահատել են թէ' 
‘ !  միաբանակից եղբայրներր, ե թէ' մանաւանդ 

H i  Մայր Աթոռի գահակալներր:
Տէր Եղիշէն (աւազանի անունով՝ Սարգիս) ծնուել է 1929 թուականին, մա

յիսի 26-ին, Վաղարշապատ քաղաքում: Ծնողները' Գրիգոր եւ Ազնիւ Սարգ- 
սեան ամոլը, Վասպուրական աշխարհի Ալիւր գիւղից էին, Ցեղասպանութեան 
արհաւիրքներից սակաւաթիւ փրկուածների հետ, տարբեր ճանապարհներով, 
20-ականների սկզբին գաղթել են Արեւելեան Հայաստան, հանդիպել Վաղար- 
շապատում ե ամուսնացել 1924-ին:

Մանկութիւնից Սարգիսը ճաշակել է բոլոր այն դառնութիւնները, որ ժամա
նակի իշխանութիւնները առատաբար ջամբել են կայսրութեան ժողովուրդներին: 

Պատանի Սարգիս Սարգսեանը սովորել է Վաղարշապատի թիւ 1 միջնա
կարգ դպրոցում, որ, ի դէպ, այդ տարիներին զբաղեցնում էր Գէորգեան հոգեւոր 
ճեմարանի շէնքը: Դպրոցն աւարտեց 1945-ին: Նոյն թուականին Գէորգ արքե
պիսկոպոս Չէորէքչեանի համառ ջանքերով վերաբացւում է Գէորգեան հոգեոր

ճեմարանը, ե Սարգիսը որոշում է ուսումը շարունակել ճեմարանում: Այդպիսով 
նա մուտք է գործում Եկեղեցու անդաստանը:

1951 թ. Գէորգեան հոգեւոր ճեմարանը վերաբացումից յետոյ տուեց իր առա
ջին ինը շրջանաւարտները. նրանց թւում էր նաեւ Սարգիս Սարգսեանը, որ հէնց 
այդ տարի, մարտի 10-ին, համալրել էր Ս. էջմիածնի միաբանութեան շարքերը, 
իսկ աշնանը' սեպտեմբերի 12-ին, Խաչվերացին, ձեռամբ Ռուբէն արքեպիսկո
պոս Դրամբեանի ստացել էր սարկաւագի աստիճան: Դեկտեմբերին յաջողու
թեամբ յանձնելով քննութիւնները' նա աւարտեց ճեմարանը:

Աստուածաբանութեան մէջ խորանալու համար կարճ ժամանակով նա գոր- 
ծուղւում է Մոսկուա (Զագորսկ), վերադառնալով' նշանակւում է Հոգեւոր ճեմա
րանի տեսուչի օգնական եւ վերակացու:

1954 թ. պաշտպանելով «Հայ Եկեղեցին եւ Պօլօժէնիէն» վարդապետական 
ատենախօսութիւնդ սեպեմբերի 12-ին, դարձեալ Խաչվերացի տօնին, Գերաշ
նորհ Տ. Վահան արքեպ. Կոստանեանի ձեռամբ Սարգիս սարկաւագն ընդունում 
է կուսակրօն քահանայի կոչում (աբեղայ), վերանուանւում Հայր Եղիշէ (տե՛ս 
«էջմիածին», 1954, է., էջ 17): Մէկ տարի անց Ամենայն Հայոց Վազգէն Ա. Վե
հափառ Հայրապետը նրան շնորհում է վարդապետական չորս աստիճանը: 

Եղիշէ Հայր սուրբը 1954-1962 թթ. եղել է Վազգէն Ա. Կաթողիկոսի գաւա
զանակիրը, Մայր Աթոռի լուսարարապետի պաշտօնակատար, ապա' Մայր 
Աթոռի թանգարանի վարիչ:

1958-60 թթ. եղել է նախ Ադրբեջանի Հայոց թեմի առաջնորդ, յետոյ' Շիրա- 
կի, Վրաստանի, ժամանակաւորապէս կատարել է Մոսկուայի հոգեւոր հովուի 
պարտականութիւններ (6 ամիս):

«էջմիածին» ամսագրում Հայր սուրբը յաճախ հանդէս է եկել յօդուածներով 
ու հաղորդումներով, գրախոսութիւններով («Ուղղափառ վարդապետ եւ անյաղթ 
փիլիսոփայ երանելի Եղիշէի' «Հայր մեր յերկինս» տէրունական աղօթքի մեկնու
թիւնը», «Ս. Եղիշէ վարդապետի գրած աղօթքը Քրիստոսի այլակերպութեան 
մասին», «Իրանա-Հնդկաստանի Հայոց թեմի հիմնադրումը», «Հին Երեւանի յի- 
շատակումը հայ մատենագրութեան մէջ», Գէորգեան հոգեւոր ճեմարանի պատ
մութեան զանազան խնդիրներին վերաբերող յօդուածներ եւ այլն): Մասնաւո- 
րապէս նշելի են Վարդանանց պատմիչին նուիրուած յօդուածները:

1962-75 թթ. նա զբաղեցրել է Մաշտոցի անուան մատենադարանի տպագիր 
գրականութեան բաժնի վարիչի պաշտօնը, 1963-1969 թթ. սովորել ե աւարտել 
է Երեւանի պետական հեռակայ մանկավարժական հաստատութեան պատմու
թեան բաժանմունքը' ստանալով պատմաբանի որակաւորում: 1978-ից մինչեւ 
2000 թ. աւագ քահանայի հանգամանքով նրան տեսնում ենք Ս. Գեղարդի վա
նահայր, որ եռանդագին աշխատանքով բարեկարգելով' պատշաճ մակարդակ է 
ապահովում վանքի գործունէութեան համար:

2000-2006 թթ. Տ. Եղիշէ աւագ քահանայ Սարգսեանը պաշտօնավարում է

Գէորգեան հոգեւոր ճեմարանում իբրեւ տեսուչ: Ինչպէս նախորդ պաշտոննե
րում, այստեղ նոյնպէս նրա գործունէութիւնը աչքի է ընկնում բարձր արդիւնա- 
ւէտութեամբ: Գարեգին Բ. Վեհափառի յանձնարարութեամբ եւ անմիջական ղե
կավարութեամբ տեսուչը զբաղւում է ճեմարանի կարգավիճակի հարցով, եւ ի 
վերջո ՀՀ կառավարութեան'2004 թ., յունիսի 13-ի թիւ 833 որոշումով Գէորգեան 
հոգեոր ճեմարանը ճանաչւում է իբրե աստուածաբանական համալսարան:

Լինելով վերաբացուած ճեմարանի առաջին ընթացաւարտներից' այնու- 
հետե Տէր Եղիշէ Սարգսեանը կէս դարից աւելի Հայ Առաքելական Եկեղեցու 
պատմութիւն է դասաւանդել' համակողմանի, սպառիչ գիտելիքներ հաղորդելով 
սաների տասնեակ սերունդների, վայելելով ինչպէս ուսանողների, նոյնպէս եւ 
աշխատանքային ընկերների սէրն ու յարգանքը:

Արժանապատիւ Տէր հայրը բնականօրէն հասել է մի հանգրուան, որ հէնց ին
քը պիտի շարադրէր Ալմա Մատէրի պատմութիւնը: 2004 թ. լրացաւ ճեմարանի 
վերաբացման 60-ամեակը, եւ Տէր հայրը ձեռնամուխ եղաւ այդ աշխատանքին: 
«Սուրբ էջմիածնի հոգեւոր ճեմարանը (1954-2006)» խորագրով աշխատութիւնը 
2009 թուականին լոյս ընծայեց Մայր Աթոռի հրատարակչութիւնը, որ առաջին 
կարեոր քայլն է' ստեղծելու Գէորգեան ճեմարանի ամբողջական պատմութիւնը: 

Դիւանական փաստաթղթերի առատ օգտագործումը եւ դրանց հետեողա- 
կան ուշադիր քննութիւնը նպաստել են գրքի վաւերականութեանը: Աշխատու
թիւնն արժանացել է Ն.Ս.Օ.Տ.Տ. Գարեգին Բ. Կաթողիկոսի գնահատականին: 
«Գրքի էջերում ներկայացուած դէպքերն ու յուշերը հարազատ ե յուզիչ են ճեմա
րանում ուսանած ե այսօր մեր Եկեղեցու տարբեր թեմերում սպասաւորող բազ
մաթիւ եկեղեցականների, նաեւ'Մեզ համար, որ նոյնպէս սանն ենք եղել հոգեոր 
ճեմարանի: Մեր գնահատանքն ենք բերում Տէր Եղիշէ աւագ քահանային իր նա
խանձախնդրութեան եւ կատարած աշխատանքի համար, որի միջոցով մեր ժո
ղովրդի զաւակներին եւ բոլոր ընթերցողներին աւելի ճանաչելի պիտի լինի Սուրբ 
էջմիածնի հոգեոր ճեմարանի արդի պատմութիւնը», - ասուած է Նորին Սրբու
թեան Օրհնութեան գրում1:

1945-ից մինչե օրս սերտօրէն կապուած լինելով ճեմարանի ուսումնական 
կեանքի, նրա դասախօսների ու սաների հետ' Տէր հայրը միակն է այժմ, որ կա- 
տարելապէս լաւատեղեակ է հոգեւոր նշանաւոր այս հաստատութեան զարգաց
ման բոլոր շրջափուլերին' իբրեւ ականատես ու մասնակից, որ շատ յաճախ եղել 
է իրադարձութիւնների կենտրոնում, ուստի բնական էր, որ իրեն պիտի վիճա- 
կուէր հարազատ կրթօջախի պատմութեան տարեգրող լինելը: Պակաս վստա
հելի չեն նաե Տէր Եղիշէի անձնական յուշերը, որոնք լրացնում, ամբողջացնում 
են անցած տասնամեակների իրողութիւնները:

Գրքի 279-405 էջերը տրամադրուած են հաւելուածներին, զետեղուած են ու

1 Տ. Եղիշէ աւագ քահանայ Սարգսէաե, Սուրբ էջմիածնի հոգեւոր ճեմարանը (1954-2006), էջ 13-14:

սումնական ծրագրերն ու այլեայլ ցանկեր, ճեմարանի'համալսարանական կար
գավիճակին վերաբերող փաստաթղթերի պատճեններ, լուսատիպներ, լուսան
կարներ:

Այժմ դասախօսական աշխատանքին զուգընթաց Տեր Եղիշէն կատարում է 
Մայր Աթոռի միւս հոգեոր դպրոցների ուսումնական ծրագրերի համակարգողի 
պարտականութիւններ:

Գարեգին Բ. Վեհափառի 2003 թ. հոկտեմբեր 1-ի թիւ 212 սրբատառ կոն
դակով Արժանապատիւ Տէր Եղիշէ աւագ քահանայ Սարգսեանին շնորհուել է 
«Սուրբ Ներսէս Շնորհալի» պատւոյ շքանշան' ի գնահատութիւն երկարամեայ 
բեղմնաւոր ու անբասիր ծառայութեան, որ շարունակւում է նոյն սկզբունքայնու- 
թեամբ ու եռանդով: Ուզում ենք մեր խօսքն աւարտել Հայրապետական կոնդա
կի' Տէր Եղիշէին ուղղուած հետեւեալ տողերով. «Ի խորոց սրտի աղօթք ենք վե
րառաքում առ Աստուած'հայցելով, որ Տէրը օգնական լինի եւ զօրացնի Ձեզ Ձեր 
կոչման մէջ եւ պարգեւի երջանկութեամբ ու ազգաշահ ձեռքբերումներով լեցուն 
քաջառողջ կեանքի տարիներ' ի պայծառութիւն Առաքելահաստատ մեր Սուրբ 
Եկեղեցու»2:

2 «էջմիածին», 2003, ԺԱ.-ԺԲ., էջ 31:


